
de çittadin, foestè,
de guardie ûn reggimento
pe fâve stâ inderè.







V





E aoa cöse ghe ven con tanto ciaeo
lazzù? ûn vulcan? ghe lûxe proprio o sô?
« Sotta Croxe o Segnô », « Cristo spirante »,
« Cristo morto »..., me saera a göa o dô!

In tà « Deposizion da Croxe » i Santi
pân de carne.... Oh, o moddo e a pietae
pe levâlo dai ciodi.... a dî.... co-i guanti!
pe’ tre Marie da-o cianze ve desfae....
Oh, do Venerdì Santo
mai bella procescion!
in mezo di Fratelli,
a-e cappe e a-i tabarrin,
continua a bell’ûsanza
di angiëti e di frattin.
Oh, do Venerdì Santo
mai bella procescion!
se sent’ûn gran zonzûro,
voxin da roscignèu:
dove diàscoa De-Oberti[1]
stanae l’ha ’sti figgiêu?







VI





Segue « L’Addolorata » do Croxetto;
do Brilla l’ätra,..; ah, fâla no se pêu
ciù bella « A Deposizion in tò sepûrco »
con quello Cristo morto in tò lenzêu!

« A Santa Croxe » a spunta..., inzenuggiaeve...
l’è fûsa tutt’a rëo d’argento fin...;
Carabinae de scorta in gïo..., retiaeve...;
comm’a l’è bella sott’a-o bardacchin!




	↑ Antonio De-Oberti, valente maestro di musica, savonese

